
Rezime/Abstract

Djeca su kategorija društva koji trebaju posebnu zaštitu, pa je vidljiv test tog društva upravo njegov tretman prema
pravima djeteta. U ovom radu predstavljene su mjere radi zaštite ličnih prava i interesa djeteta, mehanizam zaštite prava i
interesa djeteta koji treba da se aktivira u situacijama kada se roditeljsko staranje ne ostvaruje u najboljem interesu djeteta
i u dobrobiti djeteta. Fokus je stavljen na mjere koje su propisane Porodičnim zakonima Federacije BiH, Republike Srpske i
Brčko distrikta BiH, odnosno preventivne i represivne mjere za zaštitu ličnih prava i interesa djeteta koje izriču organ
starateljstva i sud u vanparničnom postupku. Sa međunarodno pravnog aspekta obrađene su međunarodne konvencije iz
XX vijeka, perioda u kome su se desile najznačajnije promjene i u kome su usvojeni najvažniji međunarodni dokumenti u
području zaštite prava djeteta. Član 8. Evropske konvencije o ljudskim pravima, u stavu 2, inicira zahtjeve pred Evropskim
sudom za ljudska prava kojima pojedinci ističu da njihova država u funkciji vlasti krši pravo poštivanja privatnog i
porodičnog života. S tim u vezi obrađeni su određeni slučajevi pokrenuti pred Evropskim sudom za ljudska prava protiv
odluka nacionalnih sudova za izdvajanje djece od roditelja. Također, dat je poseban osvrt na zaštitu prava i interesa djeteta
u odnosu na član 9. Konvencije o pravima djeteta i njegova primjena u pozitivnom zakonodavstvu BiH. Nadalje, pregledom
uporednopravnih mjera za zaštitu prava i interesa djeteta u njemačkom, austrijskom i italijanskom zakonodavstvu, te
zemalja regiona Hrvatskoj i Srbiji, uočene su pozitivne i negativne strane zakonskih rješenja u BiH. Provedeno je
istraživanje u Centru za socijalni rad Tuzla s ciljem uvida u broj pokrenutih postupaka i sudjelovanja u postupcima za
izricanje mjera za zaštitu ličnih prava i interesa djeteta tokom 2014.; 2015. i 2016. godine, te je provedena analiza
pomenutih postupaka. Na kraju kroz predstavljanje rezultata istraživanja i sveobuhvatne analize dati su prijedlozi i
preporuke za unapređenje instituta mjera za zaštitu ličnih prava i interesa djeteta na području općine Tuzla i Federacije
BiH. Ključne riječi: prava djeteta, najbolji interes djeteta, mjere za zaštitu prava i interesa djeteta, Konvencija o pravima
djeteta, organ starateljstva i sud.

